
ВОВЕД:

I.ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот за заштита и благосостојба на животните  („Службен весник на Република Македонија“ број 149/14, 149/15 и 53/16), меѓу другото се пропишуваат минималните барања за заштита и благосостојба на животни во однос на нивното одгледување, чување, грижа и сместување, како и заштита и благосостојба на домашните миленици и бездомни животни.

Со цел да се спречи неконтролираното и неограничено зголемување на бројот на улични кучиња, кои во најголем дел потекнуваат од размножување на домашните миленици, потребно е изменување и дополнување на Законот и  законска регулација на ова прашање.

Имајќи го предвид тоа дека секое куче женка во репродуктивниот период продуцира десетина младенчиња годишно и тоа дека најголем број од нив завршуваат на улица како улични кучиња неопходно е да се најде законско решение за надминување на проблемот. 

Со члнот 27 од постојниот закон уредено е дека  сопствениците на кучиња се должни да ги пријават своите кучиња еднаш годишно во ветеринарните амбуланти, клиники и болници кои се овластени за спроведување на ветеринарно здравствена заштита од јавен интерес во нивното место на постојан престој, со цел да ги регистрираат и идентификуваат, како и да ги исполнат одредбите во однос на здравствената заштита согласно со прописите од областа на ветеринарното здравство. Трошоците се на товар на сопствениците на кучињата. Сопствениците на кучиња исто така треба на влезната врата во дворот на видливо место да постават табла со која недвосмислено се укажува на присуство на куче, без разлика дали кучето или кучињата чиј е сопственик се опасни или не. Кучињата кога се на јавно место треба да бидат врзани на поводник освен кога се на јавни места каде е дозволено кучињата слободно да се движат во придружба на нивните сопствeници.Исклучок  се прави за ловечките кучиња за време на лов и овчарски кучиња кои придружуваат стадо не треба да бидат врзани на поводник.

Со одредбите од членот 27 исто така се обврзуваат  општините, општините во градот Скопје, односно градот Скопје  да определат временски периоди и соодветно означени јавни површини каде домашните миленици во придружба на сопственикот може слободно да се движат без поводник,како и во соработка со здруженијата за заштита на животните можат да поттикнува одговорно сопствеништво и да донесат програми кои ги поттикнуваат сопствениците соодветно да се грижат за своите миленици, да ги кастрираат, односно ојаловат и ја подигнуваат јавната свест во однос на важечките прописи кои се однесуваат на домашните миленици.

Иако постои законска можност домашните миленици да се кастрираат, односно ојаловат сепак таа не е прецизно уредена и за нејзе нема прекршочна одредба односно глоба за непочитување во постојното законско решение.

Од тие причини  членот 27 се дополнува со три нови ставови како и Законот се дополнува со нов став во членот 64  со кој  ќе се доуреди оваа законска празнина и ќе ја реши настанатата ситуација. 

II.ЦЕЛИ, НАЧЕЛА И ОСНОВНИ РЕШЕНИЈА

Со Предлог законот ќе се спречи неконтролираното зголемување на уличните кучиња и ќе се створи законска обврска на сопстениците на  домашни кучиња да ги  кастрираат, односно ојаловат истите, со исклучок на  сопствениците на одгледувачници на кучиња.  
Целите и начелата на Предлог законот се исти како и кај Законот за заштита и благосостојба на животните. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог законот нема финансиски последици врз Буџетот на Република Македонија и другите јавни финансиски средства.
   

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Спроведувањето  на Предлог законот нема финасиски импликации врз Буџетот на Република Македонија.
ПРЕДЛОГ ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА И БЛАГОСОСТОЈБА НА ЖИВОТНИТЕ  
Член 1

Во Законот за заштита и благосостојба на животните  („Службен весник на Република Македонија“ број 149/14, 149/15 и 53/16), во членот 27 по ставот (1) се додава нов став (2) коj гласи:

„ (2) Сопствениците на кучиња во репродуктивен период се должни да ги кастрираат, односно ојаловат своите кучиња во установите од ставот (1) на овој член,освен оние сопственици што имаат регистрирано одгледувачници на кучиња.Трошоците за овие постапки се на товар на сопствениците на кучињата.“.

Ставовите (2) и (3) стануваат ставови (3) и (4).

Во ставот (4) кој станува став (5) бројот 3 се заменува со број 4.

Ставовите (5) и (6) стануваат ставови (6) и (7).
Член 2

Во членот 60 став (2) зборовите: „ставови (2) и (3)“ се заменуваат со зборовите : „ ставови (1),(2),(3) и (4) “.
Член 3
 
Во членот 64 став (1) во воведната реченица износот : „100 евра“ се заменува со износот: „700 евра“.


Во ставот (1) точка 2)  зборовите:„ член 27 став (2)“ се заменуваат со зборовите : „ член 27 став (3)“.

Во точката 3) зборовите : „  член 27 став (3)“ се заменуваат со зборовите : 
„ член 27 став (4)“.

Во ставот (3) износот:„од 10 до 15 евра“ се заменува со износот:„ од 100 евра“.


По ставот (3) се додава нов став (4) кој гласи:


„(4) Глоба во износ од 100 евра во денарска противвредност ќе му се изрече за прекршок на физичко лице ако постапи спротивно со одредбите на членот 27 став (2) од овој закон.“.
Член 4

Во членот 66 став (1) точка 43)  зборовите : „ член 27 став (5)“ се заменуваат со зборовите : „ член 27 став (6)“.
Член 5

Овој закон влегува во сила осмиот ден од денот на објавувањето во „Службен весник на Република Македонија“.
О Б Р А З Л О Ж Е Н И Е 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА  ПРЕДЛОГОТ  НА ЗАКОНОТ  
      
Предлог законот за изменување и дополнување на Законот за заштита и благосостојба на животните  содржи 5 члена.

Со членот 1  се дополнува членот 27 од постојниот закон со нов став со кои се регулира обврската на сопствениците на кучиња за кастрирање и ојаловување на домашните миленичиња во ветеринарните амбуланти, клиники и болници кои се овластени за спроведување на ветеринарно здравствена заштита од јавен интерес во нивното место на постојан престој. Од оваа обврска се изземаат сопствениците на  одгледувачиници на кучиња,како и тоа дека трошоците  за овие постапки се на товар на сопствениците на кучињата

Членовите 2, 3 и 4 се од номотехнички карактер и со нив се усогласуваат повикувањата на членот 27 во други членови од законот и се уредува глаба за физичко лице кое ќе постапи спротивно на одредбата од членот 27 став (2) од Законот .

Членот 5 го регулира влегувањето во сила на законот. 

II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
 
Предложените законски решенија се меѓусебно поврзани и прават една правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените  решенија ќе се спречи неограниченото и неконтролирано зголемување на бројот на  уличните кучиња,кои во најголем дел потекнуваат од размножување на домашни миленичиња.Секое куче во репродуктивниот период продуцира десетина младенчиња годишно кои во најголем број завршуваат на улица.
ТЕКСТ НА ОДРЕДБИТЕ НА ЗАКОНОТ  ЗА ЗАШТИТА И БЛАГОСОСТОЈБА НА ЖИВОТНИТЕ  КОИ СЕ ИЗМЕНУВААТ И ДОПОЛНУВААТ
Член 27

Регистрирани кучиња

(1) Сопствениците на кучиња се должни да ги пријават своите кучиња еднаш годишно во ветеринарните амбуланти, клиники и болници кои се овластени за спроведување на ветеринарно здравствена заштита од јавен интерес во нивното место на постојан престој, со цел да ги регистрираат и идентификуваат, како и да ги исполнат одредбите во однос на здравствената заштита согласно со прописите од областа на ветеринарното здравство. Трошоците за овие постапки се на товар на сопствениците на кучињата.


(2) Сопствениците на кучиња треба на влезната врата во дворот на видливо место да постават табла со која недвосмислено се укажува на присуство на куче, без разлика дали кучето или кучињата чиј е сопственик се опасни или не.


(3) Кучињата кога се на јавно место треба да бидат врзани на поводник освен кога се на јавни места каде е дозволено кучињата слободно да се движат во придружба на нивните сопствeници.


(4) По исклучок од став (3) на овој член ловечки кучиња за време на лов и овчарски кучиња кои придружуваат стадо не треба да бидат врзани на поводник.


(5) Општините, општините во градот Скопје, односно градот Скопје треба да

определат временски периоди и соодветно означени јавни површини каде домашните миленици во придружба на сопственикот може слободно да се движат без поводник.


(6) Општините, општините во градот Скопје, односно градот Скопје во соработка со здруженијата за заштита на животните можат да поттикнува одговорно сопствеништво и да донесат програми кои ги поттикнуваат сопствениците соодветно да се грижат за своите миленици, да ги кастрираат, односно ојаловат и ја подигнуваат јавната свест во однос на важечките прописи

кои се однесуваат на домашните миленици.
Член 60

Асистенција од Министерство за внатрешни работи и соработка

со други органи


(1) За спроведување на одредбите од овој закон, официјалниот ветеринар може да побара асистенција од овластено лице од Министерството за внатрешни работи согласно Законот за ветеринарно здравство.


(2) За одредбите од член 27 ставови (2) и (3) и член 30 став (3) точка 2) и став (4) контрола може да вршат и државните комунални инспектори на Државниот комунален инспекторат, општинските комунални инспектори и комуналните инспектори во општините во градот Скопје и градот Скопје како и комуналните редари согласно овластувањата урврдени во Законот за комуналните дејности.
Член 64

Прекршоци


(1) Глоба во износ од 100 евра во денарска противвредност ќе му се изрече за прекршок на правно лице, ако:


1) постапи спротивно со одредбите на членот 27 став (1) од овој закон;


2) не истакне табла со која недвосмислено се укажува на присуство на куче

(член 27 став (2));


3) кога се на јавно место кучињата не ги држи врзани (член 27 став (3));


4) не го пријави леглото од своите животни во овластена ветеринарна амбуланта, клиника или болница, не ги идентификуваат младенчињата пред да ги вдомат и не ги пријават лицата кај кои ги вдомиле (член 26 став (5));


5) одгледувачниците на домашни миленици не водат евиденција за домашните миленици и истата не ја чуваат три години и не е достапна на увид на барање на Агенцијата (член 26 став (6));


6) продавниците на домашни миленици не водат евиденција за домашните

миленици и истата не ја чуваат три години и не е достапна на увид на барање на Агенцијата (член 26 став (8));


7) продавниците на домашни миленици ставаат во промет домашни миленици кои не се идентификувани и регистрирани (член 26 став (10));

8) одгледувачите и/или сопствениците на животни не поседуваат вештини за одгледување, грижа и нега кон животните кои ги држат или не ангажират соодветно квалификувани лица (член 12 став (4)) и


9) одгледувачниците на домашни миленици и продавниците на домашни миленици не поднесат барање за регистрација во регистар на одгледувачници и продавници на домашни миленици (член 26 став (11)).


(2) Глоба во износ од 30% од одмерената глоба за правното лице од ставот (1) на овој член ќе му се изрече на одговорното лице во правното лице за прекршок од ставот (1) на овој член.


(3) Глоба во износ од 10 до 15 евра во денарска противвредност ќе му се изрече на физичко лице за прекршок од ставот (1) на овој член.
Член 66


(1) Глоба во износ од 1.500 евра во денарска противвредност за прекршок ќе се изрече на правно лице, ако:

1) не обезбеди секојдневно вода за напојување со соодветен квалитет и соодветна, хранлива, хигиенска и избалансирана храна за животни во согласност со нивната старост и вид заради одржување на здравјето и физиолошките потреби (член 4 став (3));


2) изведува хируршки интервенции без соодветна употреба на целосна или

локална анестезија и предизвикува непотребна болка или страдање на животното (член 4 став (8));


3) одгледувачите и/или сопствениците на животни не обезбедиле заштита и

благосостојбата на животните кои се под нивна грижа и не спречиле нанесување на непотребна болка, страдање или повреда (член 12 став (1));


4) одгледувачите и/или сопствениците на животни не обезбедиле соодветни услови за животните (член 12 став (2));


5) одгледувачите и/или сопствениците на животни не ги исполниле условите од член 11, 12 и 13 од овој закон и прописот од став (5) на членот 12 од овој закон (член 12 став (3));


6) сместувањето на животните во живеалишта не е во согласност со нивната природна средина и однесување (член 14 став (1) точка 1));


7) на животните не им е обезбедена можноста за да може тие да се размножуваат (член 14 став (1) точка 2));


8) благосостојбата и здравствената состојба на животните во зоолошките градини не е следена од страна на квалификувано лице (член 14 став (1) точка 3));


9) нема организирано ветеринарно здравствена заштита за животните (член 14 став (1) точка 4));


10) работат без да бидат одобрени и регистрирани или не ги исполнува условите од член 16 став (3), (9), (12) и (13), член 25 на овој закон и одредбите утврдени во прописот од член 16 став (22) на овој закон (член 16 став (1));


11) во случај кога одобрението е привремено повлечено или укинато не обезбеди тоа да нема негативно влијание по благосостојбата на животните кои ги одгледува (член 17 став (2));


12) спроведува неодобрени проекти (член 18 став (1));


13) корисниците не ги спроведуваат проектите согласно добиеното одобрение (член 18 став (2));


14) корисниците не ги спроведуваат проектите во согласност со одлуката донесена од страна на Агенцијата (член 18 став (3));


15) спроведе измена на проектот без претходно да побара измена или обновување на одобрението (член 23 став (1));


16) во случај кога одобрението за проектот е повлечено ја загрозува благосостојбата на животните (член 23 став (3));


17) изврши забранети интервенции (член 26 став (3));


18) не ги исполнува одредбите од член 26 став (4) на овој закон;


19) не врши собирање на бездомните кучиња, нерегистрираните кучиња и регистрираните кучиња доколку ги затекнат на јавни површини без присуство на

сопственикот и не ги сместува во прифатилишта и во објектите од прифатилиштата не е обезбедена елементарна заштита на животните од неповолни временски услови и не е обезбедено нивно ефикасно затварање (член 28 став (1));

20) не обезбеди спроведување на соодветни мерки и персонал со цел за ефикасна заштита на животните, редовно хранење и напојување и доколку е неопходно не извршил лекување на животните (член 28 став (3));


21) интервенциите не се извршени од страна на доктор по ветеринарна медицина (член 28 став (4));


22) не соработуваат со здруженијата за заштита на животните (член 29 став (7));


23) врши превоз или принудува животни на превоз со кој може да предизвика нивна повреда или претерано страдање (член 34 став (4));


24) не пополни патен дневник (член 36 став (4));


25) работат без да бидат одобрени за превоз на животни, одобрението не ги придружува животните за време на патувањето и не е достапно на увид (член 37 став (1));


26) не го вршат превозот согласно со одредбите од овој закон и прописот од став (10) на член 37 од овој закон (член 37 став (3));


27) не ги исполни условите од одредбите на членот 37 став (5) на овој закон

(член 37 став (5));


28) не поседува одобрение за превозното средство (член 37 став (8));


29) не користат систем за навигација и не ги чуваат записите три години (член 37 став (9));


30) не ги ги спровеле сите неопходни активности за отстранување на утврдените неусогласувања, и не го спречиле нивното повторување (член 40 став (1) точка 3));


31) постапи спротивно на одребите наведени во ставот (6) на членот 41 од овој закон;


32) животните не се поштедени од секое вознемирување кое може да се избегне, болка или страдање за време на убивање и придружни операции во кланица (член 49 став (1));


33) рибите не ги поштедува од секое вознемирување болка или страдање за време на убивање и придружните активности (член 49 став (2));


34) не ги исполнува условите од од членот 49 став (4) од овој закон;


35) не ги исполнува условите од од членот 49 став (5) од овој закон;


36) не ги исполнува условите од од членот 49 став (6) од овој закон;


37) убивањето и придружните операции не се врши само од страна на лица

стручни лица на начин со кој се избегнува предизвикување на непотребна болка, вознемиреност или страдање (член 50 став (1));


38) обуката ја вршат неовластени субјекти (член 50 став (4));


39) опремата за фиксирање и омамување се става во промет без упатства за користење со кои се обезбедува оптимална заштита и благосостојба на животните (член 51 став (1));


40) користи диви животни во циркуски претстави (член 4 став (12)); и


41) држи, одгледува и размножува диви животни наменети за користење во циркуски претстави (член 4 став (13));


42) држи, одгледува и размножува животни исклучиво наменети за производство на крзно или кожа или пердуви. (член 4 став (14) и


43) Општината, општините во градот Скопје, односно градот Скопје не определиле временски периоди и соодветно означени јавни површини каде домашните миленици во придружба на сопственикот може слободно да се движат без поводник (член 27 став (5));

44) не обезбеди здравствена заштита за животните и не ги исполнува условите во однос на просториите, опремата и кадарот вработен во прифатилиштата како и начинот начинот на чување на бездомните кучиња (член 29 став (2));


45) постапи спротивно на подзаконскиот акт наведен во членот 29 став (7) и

член 28 став (9) на овој закон;


46) убива, изложува на болка, страдање и патење на животните при нивна

употреба во филмови, реклами и останати комерцијални цели. (член 4 став (15));


47) одговорните лица за грижа на животните не се соодветно обучени во однос на начинот на чување и постапување со животните во зоолошки градини (член 14 став (1) точка 5);


48) корисникот или лицето одговорно за проектот не достави докази дека ги

исполнува барањата утврдени во одобрението (член 18 став (4));


49)прифатилиштата не се одобрени од агенцијата (член 29 став (1)) и


50)превозниците не ја известат Агенцијата за сите промени (член 37 став (2)).


(2) Глоба во износ од 150 до 225 евра во денарска противвредност ќе се изрече на физичко лице за прекршок од став (1) на овој член.


(3) Глоба во износ од 30% од одмерената глоба за правното лице од ставот (1) на овој член ќе му се изрече на одговорното лице во правното лице за прекршок од ставот (1) на овој член.


(4) За прекршокот од ставот (1) точки 40), 41), 42), 46) и 49) на овој член, освен глоба, на физичкото и правно лице ќе му се изрече и посебна прекршочна мерка, одземање на животните.

